
Toe mar Fifi, poep mar raak 

Ien ut tuintje van ome Sjaak 

Of op ut plein ien Ysselsteyn 

Langs de weg of hier ien die heg 

Un bitje hier en un bitje daor 

De oogjes dicht..........en Fifi is wer klaor. 

 

Fifi is un hundje, gemiddeld van formaat 

Ze kan zitten, pootjes gaeve, en ze luustert adequaat 

Verder duut ze niks, jaowel ze kwispelt en ze blaft 

Fifi hald van aete, van wat de pot mar schaft 

 

Ze aet brokses uut en bekske, en kuukske uut de hand 

En nao restjes van de taoffel, gôt ze lekker liggen ien de mand 

Waachte op ut baasje, den un roöndje mit ur makt 

Want d'n dag den is pas echt vurbej, as Fifi het gekakt. 

 

Ik heb es oeëit gewoge, alle mopkes van die meid 

't Was 100 gram op ieëne dag, wat die Fifi haaj gedraejd 

100 gram an drôllekes, nou raeken efkes mit 

Da's maondelijks 3 kilo poep, wat d'r zoewe mar urgus lit. 

 

Per jaor wel 40 kilo, uut die klaene mistfabriek 

En elke kilo is 40 gram, an fosfaten riek 

Dat liekt nie zao biezonder vur en teefje of en reu 

Mar un mega zwaor belasting vur os tedere milieu 
 

Nederland is klaen d'r is nie zaoveul grond 

Toch loeëpe d'r wel 2 miljoen van die Fifi's ien ut rond 

Die kriege jaorluks 80.000 ton an poep paraat 

Kier 40 dat is 3 miljoen an kilogram fosfaat 

 

Vergeleken mit un vaereke, gewoon efkes vur de lol 

Da's per dag an groeëete vrachtwages wel 88 vol 

Per joar dus 30.000 combinaties vol mit poep 

Langs de weg of ien de heg of urgus.............ien ut bos of op de stoep 


